
KUBALA UYE EMUVA

 Ngiyabonga. Ngiyabonga, Mnaketfu Moore. Ningahlala
phansi. (Loko kulungile, mnaketfu, kufake.) Ngiyabonga

ngalesimemo. Kuyakhombisa kutsi bantfu basalambile, indlela
lengikhuluma ngayo futsi ngichubeke; kepha noko nibe nisolo
nibuya. Ngako ngiyabonga kini. INkhosi inibusise njalo
ngumkhuleko wami.
2 Lesi bekukungusinye sikhatsi lesihle kakhulu kimi.
Ngititfokotisile nje impela, ngibe nesikhatsi lesimnandzi
kakhulu, sikhatsi lesimangalisako senhlanganyelo eVini netintfo
taNkulunkulu.
3 Bengisolo ngitibuta. Lona akusuye Dzadze Lyle, ngabe
nguye, lolohleti lapha? Niyati, ngalolobunye busuku
ngikhulume ngemyeni wakho e-Azusa, mayelana nemhlangano
wasesiTaladini i-Azusa, futsi—futsi ngacalata yonkhe indzawo
futsi ngakubona, ngacabanga kutsi ngabe somdzala kunaloko,
ngako ngi…Ngase-ke ngiyacaphela, futsi ngi…DzadzeMoore,
ngisibonile sitfombe sakhe…Leyoncwadzi loyibhalile, nginayo.
Iyamangalisa. Futsi impela kwakungatsi kungibuyisela emuva
etinsukwini takudzala, ngesikhatsi utsi bewugcoka…ugcoka
leyongubo yinye lendze, noma lokutsite. Futsi Dzadze Moore
lomncane, ngalapha, umfo lomncanyana logcoke timphahla
tekwembulelwa, bekatfokotile nje kuba nawe.
4 Dzadze Moore, ngicabanga kutsi ujoyinwe Phakadze nabo.
Uma lokuphila loku sekuphelile, nekuphila ngakulololunye
luhlangotsi, leyondingilizi yemndeni lenkhulu ingeke i—
ingeke incanyulwe. Ubenalokunengi kushikashikeka netintfo
kulemphilo, kodvwa lokuphila lokutako, kutobancono. Siyati
kutsi kushikashikeka sekuphelile. Nkulunkulu anibusise
nonkhe njalo.
5 Anna Jeanne, angikasiboni lesigcoko saloluswane
kwamanje, kodvwa ngi…Bangakhi labayijabulele
leyondzatjana na? Loko bekukuhle impela. Ngi…Umkami
nami, sisandza kuba nesikhatsi lesimnandzi nje. Ngako Billy
unetitfombe tabo bonkhe ekhatsi lapho, i…
6 NaJackie? Ngabe a—akekho lapha na? Ngimbonile
lowomfana lomncane wakhe. Uma asolo akhula, uyohamba
ayotingela emabhele ngetibhakela takhe. U—ungumfo
lomkhulukati, akasuye na? U—ufana mbamba nendvodza
lencane. Futsi sijabula kakhulu kubona labantfu laba labasha,
futsi sibone la—labadzadlana basasolo babambelele, labasha
labetako.
7 Manje ekuseni angikabi naso sikhatsi sekucondza
wonkhe umuntfu lovela e…lebengimati etabernakeli,

nasemacentselweni. A—angikuphiki. Labanye bebantfu,
futsi ngi…Niyacondza, nginesiciniseko. Manje, kini nine
lenivela etabernakeli, sitonatisa masinyane nje uma sesikhone
kuyilungiselela leyomiNyaka yeliBandla leSikhombisa,
ilandzelwe tiMphawu letiSikhombisa tekuGcina.
8 Angati. Ngingahle ngehle, umfundisi liTabernakeli lami
entasi lapha. Bangeke bangivumele ngakhe noma yini kulelo
etulu lapho, bantfu lababuke kusetjentiswa kwemhlaba. Futsi
ngako, a—angati kutsi sitokwentani. Abangivumeli nje ngi—
ababonakali bafuna ngikwente. Futsi ngako, besisolo sikulwela
sikhatsi lesidze, futsi asikhoni kukwenta. Ngako, kodvwa
sitochubeka futsi sibe naloku nomakanjani, mhlawumbe,
ngaphambi kwekutsi kubandze kakhulu.
9 Manje, khumbulani, sikhatsi sekucala nginishiya nonkhe
lapha eShreveport, ngenta kuphawula lokukanje: Uma
ngingake ngibe nelusito kini (Niyabona na?), busuku bungeke
bubemnyama kakhulu; timvula tingeke tiwe kamatima. Ngako
khumbulani nje, loko kusasolo kume kukuhle. Ngishayeleni
nganoma ngusiphi sikhatsi. Noma yini lengingayenta,
ngitojabula kukwenta.
10 Ngalesinye sikhatsi ekutsetsiseni eVangelini (Niyabona
na?), netintfo letinjalo, akusiko ngoba angikho elutsandvweni;
ngiselutsandvweni. Niyati, akukalungi kusho emahlaya
lamancane, kodvwa, kuntjintja lentfo, njengalomfana lomncane
atfola kubhacabulwa, niyati, neyise watsi, “Ndvodzana, loku
kutongilimata kabi kunaloku kutakwenta kuwe.”

Watsi, “Babe, ngicinisekile kutsi ungeke ukwente
ngalesosikhatsi.”
11 Ngako—ngako Ngi…Kodvwa kubhacabula kweliVangeli
kwehlukile. Akutfokotisi kakhulu kukwenta, kodvwa noko,
tintfo lesitidzingako. Futsi siyetsemba kutsi Nkulunkulu
utonibusisa ngalokucebile. Ngiyayicela imikhuleko yenu manje,
futsi uma ngingesheya kwetilwandle…
12 Manje, uMnaketfu Jack bekangitjela ngephandle lapho
kutsi banginike u—umnikelo welutsandvo. Futsi ngako
bengingakufuni loko. Kodvwa bengitommisa. Bengicabanga
kutsi bekatokwenta kusihlwa, kodvwa bekasavele akwentile,
busuku, ngalesinye sikhatsi ngaphambilini. Ngako
kutawuguculwa kube ngumsebenti wetitfunywa tenkholo
kulelitabernakeli. Angikutfoli mine ngco. Kuya etabernakeli,
bese-ke kutawu…kuyasita kuya ngesheya kwetilwandle
etindzaweni lapho bangakhoni kubhadalela khona liVangeli
futsi babe nemihlangano. Khona-ke loko kwahlala…
13 Lelitabernakeli alitisebentiseli yona ngekwalo. Nako
kubekwe kumagonsa khona lapha manje. Niyabona na? Ngako
a—abatisebentiseli yona ngekwabo. Kuya emkhankhasweni,
kuphumele ngco emkhankhasweni. Kuphela basikhwama

nje. Niyabona na? Futsi ngako kutosetjentiselwa uMbuso
waNkulunkulu.
14 Angenti ngisho—angisayini ngisho nakangako lisheke.
Lifakwe ngisho sitembu, lafakwa ebhange, labekelwa letimali
leti talemikhankhaso lena, futsi loko kuphela (Niyabona na?),
kwaleliVangeli lobewuliva, silihambise khashane kubantfu
labangakwati kubhuka inkhundla noma indzawo yekuba kuyo.
15 Bese-ke, kwelubito lalabagulako. Akukho muntfu…
Indvodza tatane, sicuku sebantfwanyana labancane ngephandle
lapho futsi bangenalutfo, ayikho indlela yekuniyisa lapho.
Futsi loko, uma ngitodzingeka ngihambe ngiyotsatsa lithikithi
lendiza, bangitsengela lona futsi ngiphumele lapho futsi
ngente lolobito, futsi ngikhulekele lowomntfwana logulako
tatane, noma ngabe kuyini, bese ngiyabuya, ngulapho la
imali yakho iya khona. Nguloko lokwentekako kuko, ngoba
ngifanele ngiphendvule ngako etulu lapho. Niyabona na?
Niyibeke etandleni tami, futsi ngifanele ngibe sisebenti saKhe.
Ngifuna kutfolakala ngingabi nelicala lanoma yini lengakalungi
ngaleyondlela. Nkulunkulu anibusise. Manje, asikhotsamise
tinhloko tetfu kancanyanyana nje ngelivi lemkhuleko.
16 Babe wetfu loseZulwini, O Nkulunkulu, akukendluli
nje nemizuzu lelishumi, ngibona lowombono ubhobokela
kulelodeski kumake lomncane lotsandzekako emuva lapha;
ngiyati kutsi sekuphelile manje. Ngibonga kakhulu kutsi
UnguNkulunkulu. Ngibonga kakhulu kutsi sineMuntfu
lotsite kutsi uma singeta kuye, futsi kuhl-…ngalokungiko
kungacatululwa. SiyaKubonga ngako konkheLosentele kona.

SiyaKubonga ngebantfu lapha eShreveport, naseTexas,
nakuto tonkhe tindzawo letibutsene kulomhlangano.
17 Nkhosi Jesu, sitsetselele ngetindlela tetfu—tetfu, kutsi
mhlawumbe siyehluleka ndzawanatsite, mhlawumbe kutfola
umlayeto ngendlela nje lokufanele kube ngayo. Kodvwa, Babe,
ngiyakhuleka kutsi lapho sente khona liphutsa, kutsi Moya
loyiNgcwele lomkhulu utotsatsa emavi, futsi awatungeletise,
futsi awalungise etinhlitiyweni ngendlela lengiyo, kute
bacondze kutsi leso sikhatsi sekulungiselela manje ngaphambi
kwekuhamba kwelibandla.
18 Sonkhe asiphilele lelo-awa, Nkhosi, siphile namuhla
njengoba kungahle kubenjalo namuhla. Futsi uma Angekho
lapha namuhla, sitobe siMfuna kusasa. Gcina tinhlitiyo
tetfu tihlantekile esonweni nebugovu. Gcina tinhlitiyo tetfu
tihlantekile, imiphefumulo yetfu ingakangcoliswa, ngeNgati
yaJesu Khristu, kute sikhone kuhamba naYe futsi sihlale naYe
ingunaphakadze.
19 Busisa uMnaketfu Jack Moore, uMnaketfu Lyle, uMnaketfu
Brown, bonkhe labazalwane labakahle, Nkhosi, tisebenti
tabo lapha. Lona longasiye umfundisi ngephandle lapha,

kanjani umnyaka emvakwemnyaka ba…sihlala ndzawonye
etindzaweni taseZulwini, futsi sidzingidze imiBhalo, futsi sibe
netikhatsi letimangalisako tenhlanganyelo. Busisa Dzadze
Moore, Anna Jeanne, Dzadze Lyle, bonkhe balaba besifazane
labakahle, Nkhosi, wonkhe wonkhe wabo. Ngiyakhulekela
tibusiso taKho…Lekwaya lencane letsandzekako…Sibusise
nje kanyekanye, Babe.
20 SiyaKutsandza, futsi sikhulekela kutsi Utotsetselela
tiphambeko tetfu futsi usihlomise ngemandla aKho lamakhulu,
kute sibe bofakazi encenyeni yemhlaba lesifanele singene kuyo,
noma ngukuphi lapho Bewungasibita khona. EGameni laJesu
Khristu, siyakucela. Amen.
21 Manje, sengivala busuku bemkhankhaso, futsi bengisolo
nginigcina sikhatsi lesidze busuku ngabunye. Ngi—ngitowetama
impela kutsi ngingakwenti loko kusihlwa, ngoba kusasa
niya emsebentini, futsi ngifanele ngivuke. Emvakwekuba
sengitfole ho-…ngale endzaweni yami futsi ngipakishe,
futsi nginemakhilomitha cishe layinkhulungwane nelikhulu
nemashumi lamabili kutsi ngishayele kusukela cishe igabence
insimbi yesibili ekuseni. Ngifanele ngibe seJeffersonville, ngako
konkhe lokungenteka, iNkhosi itsandza, ngesikhatsi lesibekiwe
kusasa ebusuku.
22 Ngako, futsi ngikhatsele, ngikhandlekile. Ngivele nje
ngisuke endzaweni ngiye endzaweni. Futsi—futsi ngako ngi…
Kodvwa uma ngitfola kondleka ngaleMana yaseZulwini, Ngi—
ngivele nje, ngine, ngivele nje ngibe nemandla lamakhulu,
neluvelo lolukhulu, kulabanye.
23 Ngako ngifuna nivule kusihlwa livesi linye emBhalweni
lelitfolakala eNcwadzini yemaHebheru. Leyo yincwadzi
lesikholwa kutsi Pawula wabhalela emaHebheru, ehlukanisa
umtsetfo nemusa.
24 Ngase-ke ngiyacabanga kutsi Billy utsite itolo ebusuku
ukhiphe emakhadi ekukhulekelwa. Nadzadze emuva lapha
emizuzwaneni lembalwa leyendlulile, ngibambe uMfundisi Price
lomncane, cishe emavikini lamatsatfu noma lamane budzala,
noma, tinyanga budzala, noma, emaviki lamadzala, ngikholwa
kutsi ngiwo, ahleti emuva lapho, watsi umyeni wakhe ufanele,
bekafuna kukhulekelwa. Futsi kungako…Ngiyacondza kutsi
watsi, “Kodvwa unelikhadi.”

Ngatsi, “Yebo-ke, kuhle. Khona-ke ngitoyekela ngesikhatsi,
kute ngikhone kubita lawomakhadi ekukhulekelwa, futsi
ngikhulekele labagulako.”
25 Manje, khumbulani, ekukhulekeleni labagulako, utisimisa
wena lucobo kutsi umkhuleko wekukholwa we—wentiwe ngenca
yakho. Futsi ungakungabati nhlobo, kholwa nje kutsi kunjalo,
futsi kutofezeka.

26 Manje, ngiyakholwa njengoba tsine, njengebantfu,
sinalokuphelele, kucinisekisa lokuphelele kutsi Jesu Khristu
unatsi. Niyakukholwa loko na? Jesu Khristu unatsi. Futsi ngako
uma Alapha, Ulapha kutsi aphendvule nekutsi asikhonte sonkhe
sibusiso Lasetsembisa eVini.
27 Ngako uma sikhuleka futsi sibeka tandla etikwalabagulako,
sikulindzele kutsi ukukholwe loko. Nkulunkulu ukulindzele
kutsi ukukholwe loko. Kungake kwenteke ukhweshe kuko.
Ungavumeli lutfo lukunyakatise.
28 Njengoba ngishito esikhashaneni lesendlulile e…lodzadze
lomncane, “Vele ushayele phansi sigcobo khona lapho
emcondvweni wakho, ‘Langembili kusihlwa umkhuleko
wekukholwa wakhulekelwa mine. Futsi, Sathane, iNgati
yabekwa emkhatsiniwami nawe.Ngako sewungavele uhambe.’”

Ungenyukela kulesosigcobo, futsi utsi, “Uh-uh.” Nalu
luphawu lwesifo, wena utsi…
29 Ungashayi kuyo. Ungayishayi, shaya inyoka, uchubeke nje
utsi, “Ngiyakukhuta. Ngi re-…” Itokuluma. Niyabona na?
Vele nje ungayinaki, suka kuyo. Ngako, yehluliwe nomakunjalo,
ngako, nako laph’ukhona. Niyabona na? Nje unga—ungashayi
kuyo, utsi, “O, Nkhosi, yikhute, yikhute.” Uh-uh. Ungakwenti
loko. Niyabona na? Ucedza emandla aloko lokukholwambamba.
Niyabona, niyabona na?
30 Uyakholwa noma awuveli. Uma wenyuka, bese-ke
uyakholwa, futsi loko akukucatulule. Nguloko—nguloko
kuphela kwako. Niyabona na? Vele ume khona lapho bese utsi,
“Sekuphelile. Nguloko kuphela. Loko kukutfolile.”

Manje, ngesikhatsi lesilandzelako nangehla, Ngitowehla
mhlawumbe kutsi ngibambe umkhankhaso wekuphilisa
futsi hhayi ingcungcuthela, futsi sitokhuluma ngekuphilisa
kwaNkulunkulu lokunengi.
31 Manje, kumaHebheru 11, uma wonkhe umuntfu
atfolile, sahluko 11, nelivesi 3, ngifisa kufundza, kudvonsa
kulokufundvwa kwemBhalo ingcikitsi, noma, sihloko.

Ngekukholwa siyacondza kutsi imihlaba yasekelwa
ngelivi laNkulunkulu, kuze kutsi tintfo letibonwako
atentiwanga ngetintfo letibonwako.

32 UmBhalo loyincaba impela, akunjalo na? Kodvwa kusukela
kuloku ngifuna kukhuluma ngeludzaba lwesimanje. Ngifuna
kutsatsa intfo lesimanje, futsi ngiyicatsanise nesidzala,
ngoba tonkhe tintfo eBhayibhelini, noma lokwakukhona,
ngumfanekiso wetintfo letitako.
33 Manje, sihloko sami kusihlwa sibitwa ngekutsi, “Kubala Uye
emuva.” Manje, tintfo…tonkhe tintfo emvelweni timifanekiso
yetintfo takamoya. Siyakucondza loko. Niyabona na? Kwemvelo
kuphela kufanekisa kwakamoya.

34 Ngiyakholelwa ekugucukeni kwemphilo, kodvwa hhayi
ngendlela bososayensi labatsi kuta ngayo. Futsi sebavele
batibhacabulile kuloko. Uma bacabanga kutsi intfo letsite
yatalelwa entfweni letsite, naloku kwente loku, futsi kwagucuka,
cha, mnumzane.
35 Moya loyiNgcwele lomkhulu ucala kufukamela
etikwemhlaba, futsi nako kufika simo sinye sekuphila,
kwase kuba ngulesinye simo sekuphila. Futsi kwakusolo
kwenyuka, kwenyuka, kwenyuka kwaze kwangena kuwo
impela umfanekiso waLoyo lobekawufukamela: umfanekiso
wemuntfu. Wakufakazela, ngesikhatsi Nkulunkulu entiwa
inyama, BekanguMuntfu. Akukaze kuvete noma yini lenkhulu
ngalokutse gcagca, ngoba kungeke. Yena kanye loMdali
bekanguMuntfu cobo lwaKhe. Niyabona na?
36 Manje, futsi-ke, leni, ubuka sihlahla, sihle kanjani,
sisesimeni lesikanjani. Simelele ini leso sihlahla na? Sihlahla
sekuPhila. Niyabona na? Kukhona lokutsite ezulwini
lokutokumelela. Niyabona na? Futsi lesi nje sitfunti setintfo
letiphatsekako. Lolu luhlangotsi loluyinegethivu.
37 Uma sifuna kuphila, bodokotela, wonkhe umuntfu usebenta
ngekwenyama, etame kuphila. Kungani kunjalo na? Ngoba
kuphila. Futsi kuphela umelele, futsi kukhombisa, kutsi,
umtimba longaguli, nalowo longeke ufe. Lona lapha lofako
afakaza kuphela kutsi ukhona longafi. Si—sihlahla lesifako
sifakaza kutsi kunaleso lesingeke sife, ngoba sitfunti setintfo
letitako ngekwemvelo. Kunetifundvo letinkhulu etihlahleni,
ngibukisisa sihlahla.
38 Lapha, kungesiko kadzeni, ngesikhatsi make wami agula
kakhulu futsi bekatokufa, futsi Delores wabitwa (futsi
kungekudzala nje wemukele Moya loyiNgcwele), ngako watsi,
“Bill, mine,” (uluswane) wase utsi, “Angikwati nje kukumela,
Bill,” wase utsi, “Make,Makewetfu lokuphela kwakhe…”

Ngase ngitsi, “Ngani…”
Watsi, “Bekangakwenta kanjani Nkulunkulu…”

39 Ngatsi, “Whoop, awume kancane (Um-hum.) umzuzu nje.”
Ngatsi, “LiBhayibheli latsi, ‘Kuligugu emehlweni eNkhosi kufa
kwalabangcwele baKhe.’” Ngatsi, “Buka lokhokho lomdzala
alele lapho kulowombhedze, uyatimamatsekela nje, futsi ubita
iNkhosi Jesu, kute lukumtsintsako.” Ngatsi, “Ngisambona
ngesikhatsi angigaca, futsi ngangisengumfanyana nje, futsi
ngambhabhatisa eGameni laJesu Khristu, lengaphandle
emfuleni, ngabona Moya loNgcwele eta etikwakhe.” Ngatsi,
“Ngani, impela, sewuhambile, kuyohlangana nababe.”

Watsi, “Yebo-ke ngivele nje, Bill, angikhoni kukumela.”
Ngatsi, “Delores, kunesihlahla sem-okhi lesisele

efasitelweni lakho.”

Watsi, “Yebo.”
Ngatsi, “lihlobo lonkhe, besingasisihle nalamacembe

laluhlata satjani na?”
“Yebo.”
Ngatsi, “Anjani manje?
Watsi, “Yebo-ke, ansundvu, amtfubi, aluhlata satjani.”
“Um-hum,” ngatsi, “bekukunini lapho abemahle kakahulu

khona na? Ngesikhatsi aluhlata satjani, noma lapho anjengaloku
anjena manje na?”

Watsi, “Manje.”
Futsi ngatsi, “Noko ayafa. Loko kungesikhatsi kuphila

kukuhle kakhulu.” Um-hum. Kunjalo.
Ngesikhatsi efika endzaweni…Ngatsi kuye, ngatsi, “Make,

utiva unjani manje?”
Watsi, “Kahle kakhulu.”

40 Ngesikhatsi efika endzaweni lapho angasakhoni khona
kukhuluma, Ngatsi, “Make, ngingumshumayeli longumfana
wakho namanje, Billy. Uyangibona na?” Akabange asakhuluma.
Ngatsi, “Uma Jesu asasho lokukhulu kuwe njengoba Enta
ngelusuku uMemukela ngalo ngesimo saMoya loNgcwele,
cwabitisa emehlo akho ngekushesha impela.”

Futsi wacwabitisa emehlo akhe, netinyembeti tehla
etihlatsini takhe.

Kwase-ke kufika umoya lomncane ekamelweni futsi
waphuma nawo. O, ya. Niyabona na? Kulungile.
41 Sihlahla silengisa licembe laso. Nentfo yekucala niyati,
lelocembe licala kuhhwaba uma kuphila kulishiya. Kwentekani
na? Ku…Kuphila ecembeni kubuyela emphandzeni yesihlahla
lapho kuvela khona, kuphela kubuya futsi ngesikhatsi
sasentfwasahlobo kuletsa lelinye licembe.
42 Futsi sesiseSihlahleni sekuPhila uma sitalwa kabusha.
Futsi uma kuphila kushiya loku, kuphila kubuyela emuva
kuNkulunkulu lokuniketako, kutsi kubuye futsi esikhatsini
seminyaka leyiNkhulungwane nelicembe lelingakwati
kuhhohloka esihlahleni. Um-hum, um-hum. Amen. Nako
laph’ukhona, Phakadze. Loko kuphila lokungapheli;
sinekuPhila lokuPhakadze. Niyabona na? Ayawa, ayavela.
Kuyini na? Kwemvelo kufanekisa kwakamoya.
43 Bukani lomtimba lapha, kutsi uyini umsebenti webuciko
lobusetulu lengibo bona imitimba yetfu. Akukho lutfo
lolunjengawo. Akukho lutfo lolwake lwazuza ngemphumelelo
lolwalungatsatsa indzawo yawo, imizwa nakanjalonjalo.
Kuyintfo lenkhulu kanje pho: tandla, imikhono, imphumulo,
umlomo, yonkhe intfo njengoba nje siyidzinga. Kuyintfo
lenkhulu. Kuyini na? Umtimba wemvelo ungumfanekiso

wemtimba wakamoya, “Ngoba uma lelidvokodvo lasemhlabeni
lidzilitwa,” sinalenye indlu lesiya kuyo. Niyabona na? Lesi
kuphela sitfunti salowo lotako.
44 Sicabanga ngemlobokati nemyeni. Kwentekile nje
ngabuka ngale kulabanye bantfu labasha, labatoshada, ngako
bengicabanga ngemlobokati nemyeni. Kulungile. Yini loko na?
Kukwemvelo ngumfanekiso wakamoya, uMlobokati neMyeni.
Kunjalo.

Tonkhe tintfo—tintfo tentiwa ngetintfo letingabonakali.
Manje, caphelani. Kuhlala njalo kufanekisa: umtimba
wakamoya, umtimba wemvelo.
45 Futsi manje, siphila lapha, kutsi lesikholelwa kuko,
kunemizwa lesitfupha, imizwa lesihlanu, impela, kodvwa
kukholwa kwenta umuzwa wesitfupha. Manje, futsi siphila,
manje ekhatsi lapha, lesicabanga kutsi, sikubita ngekutsi,
“ngemazinga lamatsatfu.” Ngingahle ngingakubiti loku kahle.
Ngicabanga kutsi lamazinga lamatsatfu abitwa ngekutsi
(Labanye benu bantfwana labavela esikolweni lesiphakeme
ningahle nikhone kungicondzisa kuloku.) kukhanya, umoya,
nemcabango: emazinga lamatsatfu. Manje, noma, ngabe
kunjalo na? Kukhanya, umoya, nemcabango. Loko ngemazinga
lamatsatfu, akunjalo na? Ngicabanga kutsi loko kunjalo.
Kulungile.
46 Manje, sinako, siyati, kukhona lelinye lizinga, lokulizinga
lesine, ngoba isayensi seyikuhlolile futsi ikutfolile, futsi
kungumsakato. Akukho mizwa yemtimba wetfu lengawuhlola
umsakato noma mabonakudze kulelogagasi lemoya
losemkhatsini. Noko khona ngco ngatsi manje kuta emaphimbo
ebantfu. Khona lapha kutofika titfombe tamabonakudze.
Kodvwa asinalutfo kitsi, akukho ndlela nhlobo kutsi sichumane
naloko kitsi lucobo. Kubita ikhristali leluhlobo lolutsite, noma
i-magnethi, kuchumana naloko. Kodvwa kukhuluma kutsi
kukhona lelinye lizinga.Manje, loko ngemazinga lamane.
47 Khona-ke, ngicabanga kutsi lizinga lesihlanu ngulapho soni
sifa khona, lapho siya khona. Manje, ngicabanga kutsi uma soni
sifa siya kulelizinga lesine. Caphelani. Intfo yekucala, angeke
aye eBukhoneni baNkulunkulu ngoba usoni, nesikhatsi sakhe
sesiphelile emhlabeni.
48 Kube bengingakufanekisela kona, kunjengekutama kulala
futsi use…awukhoni kulala, futsi usephusheni lelesabisako.
Wena…Tintfo letesabekako, uyamemeta. Nonkhe nje
ni…Leso simo salababi labafile. Angeke aye eBukhoneni
baNkulunkulu ngoba usoni. Angeke abuye emuva emhlabeni
ngoba sikhatsi sakhe sesiphelile. Futsi ubanjwe emkhatsini
wetintfo letimbili ezingeni lesihlanu. Unemphefumulo, futsi
ungeke uye eBukhoneni baNkulunkulu, ngoba awukabonywa
ngeNgati. Usoni. Angeke ativuse yena, ngoba sikhatsi sakhe

sesiphelile emhlabeni. Ngako nango ke, ephusheni lelibi
kakhulu.

Cabanga ngaloko manje, ngaphambi kwekutsi ungene:
liphupho lelesabisako, umemete.
49 Labanengi betfu bake baba nemaphupho lesabisako.
Kungoba nje, siyatjelwa, ngoba kuva lokubili kwendlula,
kutfobeka nekuva kwekucala, futsi libamba emkhatsini,
futsi ngulelo liphupho lelesabisako. Futsi uma soni sifa,
sibanjwe ngumphefumulo waso emkhatsini wemhlaba nesihogo
ephusheni lelesabisako, sime lapho.
50 Manje, lizinga lesitfupha likuKhristu, labangcwele,
labangcwele labafile, noma, labangcwele labaphumulile,
ngalokugcwele, umsebenti losewucedziwe emhlabeni, futsi
ungene ekuphumuleni naKhristu ngaphansi kwe-altari, kahle.
Kube bewungahambisana nako njengeliphupho lelimangalisako
lobewungafuni kuvuka. Akusilo liphupho, kukwemvelo.
Kungiko sibili. Kodvwa ngenta umfanekiso kuwe. Futsi
kusobala, lizinga lesikhombisa nguNkulunkulu yedvwa.
51 Manje, caphelani tentakalo tesimanje lesinato. Sibuka
lomnyaka wesayensi lesiphila kuwo, umnyaka wekufuca
likinobho. Kepha noko, bantfu banesikhatsi lesincane
sekukhuleka kunaloko labake babanako, kuto tonkhe letikhatsi
leti tesimanje. Bebavamise kuhlala busuku bonkhe, balalele
inshumayelo. Futsi manje singeke nje sikhone kukwenta.
Asinaso sikhatsi sekukwenta. Niyabona, kusenhloko yetfu nje.
Sicabanga kutsi asinaso sikhatsi sekukwenta, kodvwa sinaso.
52 Kodvwa tentakalo tesimanje tendvulela tentakalo
takaMoya. Manje, khumbulani, tentakalo tesimanje tendvulela
tentakalo takamoya, temvelo njengekwakamoya, impela.
Ngatinye tenteko tiphekeletela leletinye, kuphela nje sitfutfukile
kunaleletinye. Intfo ngayinye leyenteka kukwemvelo, nentfo
lelandzelako leyentekako kutfutfuka.
53 Sibonelo nje, ake sitsatse, sibonelo nje, manje,
sekwekutfutsa. Ngalelinye lilanga kwakukhona lihhashi
nenkalishana, sase-ke sitfola imoto. Loko kusasolo
kungemandla elihhashi, kodvwa lokunengi kwako kusemotweni.
Kwaba yintfutfuko yemandla elihhashi. Impela. Uma sinemoto,
kwakuyinchubekela phambili ehhashini nenkalishana. Sase-
ke sigibela lihhashi nenkalishana. Sase-ke sitsatsa imoto.
Futsi emvakwemoto, bomnaka bakaWright beta base benta
indiza, kusasolo kungemandla elihhashi (Niyabona na?), kodvwa
yintfutfuko.
54 Lokunye kuphekeletela lokunye. Lesinye senteko
siphekeletela lesinye senteko sonkhe sikhatsi. Manje,
njengetintfo…Manje, ningehluleki kutfola loku. Vula tindlebe,
inhlitiyo, nayoyonkhe intfomanje, futsi lalelisisani.

55 Uma noma yini yenteka emhlabeni, secwayiso kitsi
kutsi kukhona intfo lelungiselela kutsi…yenteke eZulwini.
Loko umuntfu lakwentako emhlabeni ngekuzuza kwakhe,
yintfo letsite Nkulunkulu lalungiselela kuyenta ngekuzuza
kwaKhe ebandleni laKhe. Manje, sibuka, kutsi uma sivela
ehhashini nenkalishana, imoto, indiza, libandla, Nkulunkulu
ukhonile, emgceni wakamoya, kufeza kusuka ekulungisisweni
ngaLuther, kungcweliswa ngaWesley, embhabhatisweni
waMoya loNgcwele manje. Niyabona na? Ngumfanekiso,
sitfunti, tinzuzo ngemphumelelo, loko Nkulunkulu lakhonile
kukwenta.
56 Manje. Manje, khumbulani, Nkulunkulu ngaLuther
ngemandla aMoya loyiNgcwele, Wakhona kuzuza
ngemphumelelo ngaLuther ebandleni, kulungisiswa. Futsi
ngesikhatsi libandla litfola kulungisiswa, kutivumokholo
taseRoma, licala kutfola kuPhila futsi licala kuhamba,
ngekulungisiswa. Nkulunkulu wakhona kukwenta
ngemphumelelo yaKhe kutfola umuntfu munye kutsi eme athule
sikhatsi lesidze ngalokwenele kutsi AngaTiveta Yena lucobo
kuko, futsi akhiphe umlayetowaKhe kubantfu. Kulungile.
57 Kuzuza lokulandzelako Nkulunkulu bekakwati kukwenta,
Watfola indvodza, nga, John Wesley, kuma athule ngalokwanele,
kutobakhipha etimvumokholweni taseLuthela, lapho setifike
khona, kushumayela kungcweliswa. Khona-ke libandla livela
ehhashini nenkalishana, liye emotweni. Latfola kuPhila
lokungetulu lase licala kugijima. Lase licala kuhamba
kakhudlwanyana ke.
58 Kwase-ke kufika siTaladi i-Azusa, lapho bashiya khona
umhlabatsi futsi bashaye umoya ngembhabhatiso waMoya
loNgcwele. Nkulunkulu wakhulula libandla ekubophelelekeni
kwetivumokholo laya ekundizeni kwalolodvwa emoyeni.
Njengendiza nje ingena, Moya loNgcwele ungena emvakwako.
Niyabona na? Kunjalo.
59 Kulungisiswa, lihhashi nenkalishana; kungcweliswa
(Kwakuyini na?), imoto icala kuhamba. Bese-ke kuba
ngumbhabhatiso waMoya loNgcwele, wasuka emhlabatsini,
wayesula tinyawo tetfu, wakhuphukela emoyeni, sandizela
ngalapho kutasezulwini netiphiwo taseZulwini, sikhuluma
ngetilimi, kuphilisa kwaNkulunkulu.
60 Bona, bebaloku basemotweni, futsi bloku basagibele
lihhashi nenkalishana, bacabanga kutsi leyo kwakuyintfo
lengakejwayeleki kwendlula tonkhe labake bayibona,
labobantfu bebanekudlimuleka. Kodvwa basuka tinyawo tabo
emhlabatsini. Nkulunkulu wakhona kuletsa ebandleni kuzuza
kwaKhe ngemphumelelo, ngesikhatsi Atfola sicuku sebantfu
sime sithule sikhatsi lesidze ngalokwenele kutsi Angatfululela
uMoya waKhe kubo.

61 Lawomandla elihhashi lafanako langagijimisa lihhashi enta
intfo lefanako emotini, futsi yenta intfo lefanako endizeni.
NaMoya loNgcwele lofanako lowaletsa kulungisiswa eBandleni,
Waletsa lokunengi kwako ngesikhatsi Uletsa kungcweliswa,
futsi Kwawutfululela ekhatsi naMoya loNgcwele, kusasolo
kungemandla lafanako. Kunjalo. Wangenisa intfo lefanako,
watsatsa libandla etinyaweni talo emazulwini. Kulungile.
62 Manje, tintfo setigucuke taphela (Niyabona na?), ngoba
isayensi iyachubeka. Futsi sihlala njalo sikhuluma ngesayensi,
kodvwa ake sibuke emuva futsi sibone kutsi Thishela wetfu
lomkhulu wesayensi wentani. Bukani kutsi Nkulunkulu wentani
ngelibandla laKhe.
63 Manje, sesingenile emnyakeni, asisesibo be—bemahhashi
nenkalishana, asisesiyo imoto, si…asisesibo bendiza, manje,
nabosonkhanyeti. O, hhe. Lona ngumnyaka wasonkhanyeti. O,
intfo lenkhulu kanje pho.
64 Lihhashi nenkalishi kwakubopheleleke emhlabeni kodvwa
manje sesisemnyakeni wasonkhanyeti. Futsi lentenjalo ke
nelibandla. Loko kuntjikita lokukhulu lengingeke ngakutfola
embikwebantfu. Sebatintile bentela indiza. Labanye babo
batinta ngelihhashi nenkalishana. Kodvwa Nkulunkulu
unemnyaka wasonkhanyeti.
65 O, umnyaka lonje pho lofanele uphile kuwo. Akumangalisi
bangawucondzi. Kodvwa, niyabona, lapho Nkulunkulu avumela
khona umuntfu ente lokutsite, kukwekukhombisa libandla kutsi
Wenta lokutsite.
66 Niyabona, bahlala njalo batama kubuyisa lentfo lendzala.
Futsi manje, gcina lelihhashi nenkalishana, kuyi…kuyinsalela,
ngumlandvo. Kwakulungile ngelusuku lwako, kodvwa
sekwendlulile lolosuku. Ludvumo. Kuchawulana nemshumayeli
kwakulungile, kadzeni, kodvwa loko sekwendlulile manje.
Lihlelo laphila lusuku lwalo ngephandle. Sesikwendlulile loko
manje.
67 Sisemnyakeni wasonkhanyeti. Amen. Manje, ngicala kutiva
ngikholwa. Um-hum, uh-hum. Umnyaka waSonkhanyeti,
nguloko logucule bantfu bonkhe bajika. Abati kutsi
batocabangani ngaletintfo leti. Niyabona na? Abati kutsi
batokutfola kanjani. Caphelani. Noko, lomnyakawasonkhanyeti
nguMoya lofanako, emandla lafanako, njengoba bekanjalo nje
emandla elihhashi.
68 Manje, kulomnyaka wasonkhanyeti kukwemvelo,
kunemnyaka wasonkhanyeti futsi kukwakamoya. Kuyini na?
Khona-ke libandla lelivela endizeni, njengemvelo, selihambe
kakhulu. Ngani, loyosonkhanyeti, akukho ndiza letombamba.
Sewuvele uye lapho angasakhoni khona ngisho kubona indiza.
Niyabona na?

69 Futsi nguleyondlela Nkulunkulu lenta ngayo manje.
Esikhundleni sekutsi nje kube ngumfo lotsite wesikolwa
lomncane lophumako, futsi akhulume ngetintfo letitsite Dkt.
S’bani-bani latishito eminyakeni leyendlula, sesinemakhozi,
baphrofethi, labavukako baya emazulwini, ngetulu khashane
kwemicabango yenkhukhu lebanjwe ngumhlaba. Umnyaka
waSonkhanyeti. Nkulunkulu ukufakazele. Kubukisiseni.

Uma kwenteka etinsukwini telihhashi nenkalishana,
netinsuku temoto, kuLuther, Wesley, kutsiwani ke manje? Yini
indzaba na?
70 Bantfu bakhuluma ngekuba simanje, bakubita loko
ngesimanje. Ngunasi simanje. Lesi simanje, ngekweMbuso
waNkulunkulu, bosonkhanyeti. Ludvumo. Umnyaka
waSonkhanyeti, impela, tinkhozi, baprofethi baNkulunkulu
bavuka enkhundleni. Sibonga kakhulu kanjani ngaloko.
71 Kuyini na? Kubonakaliswa kwakamoya kweLivi lakamoya
ngalokuphatsekako ligcwalisekile embikwetfu. Amen.
[Akucoshwanga etheyiphini—Umhl.]
72 Livi laNkulunkulu libonakaliswa, wake wabalukhuni ku—
kucondza, manje, kwentiwa kucace ngasonkhanyeti. Sikhundla
selibandla lokufanele kutsi kuyotsi ngcu emazulwini, hhayi
phansi lapha bantanta batungeleta emafu, futsi badzidzitela
ndzawonye njengendiza, kodvwa intfo lechutjwa yiNtfo letsite
leyitfumela ngaleya kwanoma yini indiza lebeyingacabanga
ngako. Ngusonkhanyeti. Ngulowomnyaka lesiphila kuwo manje,
bosonkhanyeti bakamoya.
73 Manje, sonkhanyeti angabona tintfo lihhashi, silokatana,
imoto, noma indiza yayingakhoni ngisho kukubona, ngoba
itinkhulungwane temamayela ngaphambi kwabo. Isembili
kakhulu tize ti…futsi kamashumi lasihlanu ngelitubane.
Amen.
74 Manje, niyabona kutsi kungani bantfu bacabanga kutsi
uyahlanya na? Abakhoni kukucondza. Ngani, usasolo agibele
Dobbin lomdzala. Nguwaphi ematubane lanawo Dobbin na?
Kulungile, kodvwa nguwaphi ematubane Dobbin lanawo
kusonkhanyeti na?
75 Intfo lefanako lenjengekutsi nguwaphi ematubane
kulungisiswa lokunawo esambulweni kanye neBukhona
baJesu Khristu kukutfwala kukuyise khashane ngale kwaloko,
ngekujoyina libandla, noma kuchawulana nalomunye umuntfu.
Ngumnyaka wasonkhanyeti, lapho libandla lifanele ngabe
liphakanyiswa khona, le futsi ngetulu kwayo yonkhe intfo.
Kunjalo.
76 Sonkhanyeti wakamoya utinkhozi. Uhamba endlule kuto
tonkhe tivumokholo temahlelo, yonkhe imicabo yebuhlelo,
konkhe kucabanga kwebuhlelo, yonkhe imicabango yabo
lenemafu.

Ungetulu kwalolonkhe lifu, yonkhe intfo lekhona kutsi
uyibuke, usetulu e…ngasetinkhanyetini: losonkhanyeti.

Futsi likholwa lelingusonkhanyeti nalo lisetulu emazulwini.
Ukhashane ngale kwaletintfo letiboshelwe kulomhlaba. Usetulu
etulu. Usemkhatsini longaphandle.

Niyabona, umuntfu wasemhlabeni akati kakhulu kangako
ngelibanga lelingephandle. Kodvwa uma sonkhanyeti
asemkhatsini longephandle, ulapho nako.
77 Futsi ngulesosizatfu libandla namuhla lingacondzi.
“Kungani usho ngelihlelo na? Kungani nikhahlela ngaloku na?
Kutsiwani ke ngaloku lapha, loku lapha na? Angikucondzi
loku kuhlola lokufihlakele. Angiboni kutsi kanjani…kungaba
yini i…kungaba nguloko na?” Impela. Uboshelwe emhlabeni.
Kunjalo.
78 Niyabona, umnyaka wasonkhanyeti uphakanyiswe ngetulu
kwaloko, le ngetulu kwako, le ngetulu kweSitaladi i-Azusa,
le ngetulu kwabo bonkhe labanye. Kuyintfo yesimanje
lesinayo, ngusonkhanyeti. Amen.Nkulunkulu akabuki bashayeli
bemahhashi netinkalishi. Ufuna bosonkhanyeti, umuntfu lotsite
longasuka ahambe futsi endlule imizindlo.

Manje, lomunye utsi, “Manje, umzuzu nje, mnaketfu.
Akunamcondvo yini kutsi si…”
79 Loku kungale kwekuzindla. Kusesigabeni lesingaphandle,
lengephandle kwemkhatsi wekuzindla. Sifanele kubalahla
phansi. Ngako uma ukhuphukela ngetulu kwabo balahlwa
phansi, ngoba bangaphansi kwakho. Umkhatsi longephandle,
sonkhanyeti, uphakanyiselwa ngetulu kwakokonkhe kucabanga
kwemuntfu. UseBukhoneni baKhristu lobukhatimulako,
naKhristu ukuwe.
80 Sonkhanyeti wemvelo ulawulwa yi-rada emhlabatsini.
Lerada iyamlawula. Nikubukele loku mhlawumbe
kumabonakudze. Uma benyuka, kutsi kukhweshe ngemamayela
ngemamayela ngemamayela kanjani beningeke nibone lutfo
noma yini, kepha noko lerada ikhomba kuko ngco. Ilawulwa
yiradar, sonkhanyeti wemvelo.
81 Futsi sonkhanyeti wakamoya ulawulwa yiyunithi nayo,
iyunithi yemkhuleko. Loko kulawula sonkhanyeti wakamoya,
kumgcina asemgceni, uh-huh, ngumkhuleko. O, kuhle,
ngiyanitjela.
82 Nkulunkulu bekaneyunithi lencane lehleti emhlabeni
ngalesinye sikhatsi ngesikhatsi Sonkhanyeti waKhe wekucala
alapha. Futsi niyati, kutsintsa kunye lokuncane kwekukholwa
kwaMmisa, naloko kwamphendvula.
83 Umkhuleko untjintja tintfo. Untjintja tikhundla
ngemkhuleko longalawula. Niyabona, siyabona kutsi yini

lengentiwa kukwemvelo, futsi kungumfanekiso wakamoya,
tenteko takamoya. Tingalawuleka ngaleyondlela.
84 Manje, ngenca yekutsi isayensi seyichubekele embili
esikhatsini lapho batofanele batfole sonkhanyeti, bese-ke,
libandla selitfutfukile, futsi niyacaphela, ngasinye sikhatsi
liyancipha, litsatsa lokuncane kukusebenta.
85 Manje, sitfola kutsi kwakamoya nemfanekiso wemvelo.
Ngako siyabona kutsi kwemvelo kuhambe kwate kwaba
ngumanje, kute kutsi kube sewashini lemvelo, litsi yimizuzu
lemitsatfu ngaphambi kwekutsi kubesekhatsi nebusuku.
Kucabange nje. Isayensi itsi sekuyimizuzu lemitsatfu
kutsi kubesekhatsi nebusuku. Ikhona intfo lelungiselela
kwenteka. Bayakuva. Futsi uma bebangakuva, lifanele likwati
kangakanani-ke libandla kukuva na? Uma bangabona kutsi
kukhona lokutokwenteka, besifanele kangakanani-ke kubona
kutsi kukhona lokutokwenteka na?
86 Manje, kodvwa batsi, ewashini labo, yimizuzu lemitsatfu
kute kube li-awa lelinguziro kutsi kwenteke lokutsite. Ngako
niyati kutsi bentani na? Besaba, futsi bangena eshubhini
labo lasonkhanyeti, futsi batsatsa kubala baye emuva. Futsi
batowushiya lomhlaba. Bacondze enyetini. Wonkhe umuntfu
utama kufika enyetini, ufuna kusuka emhlabeni kuya enyetini.
87 Anikuboni kusebenta kwakamoya na? Sonkhanyeti
wakamoya wangena kuJesu, alalele kubala uye emuva kweLivi
laNkulunkulu, futsi ulungiselela kusuka aye eZulwini. Ngulowo
umehluko. O, hhe. Loko kuvakala kuluhlata, kodvwa kuliciniso.
Ubuka emuva nje emlandvweni. Bukani emuva ngesikhatsi
futsi nibone kutsi yonkhe intfo…noma yini yemvelo yenteka
emhlabeni, Nkulunkulu wakwenta kwenteka ngakamoya,
akhuphula libandla laKhe. Naku, embikwetfu ngco, futsi loko
kucinisile. Siyakwati, siyakucondza.
88 Nkulunkulu unenchubo lensha. Akusiyo inchubo lendzala;
yinchubo lensha. Wenyusa liBandla laKhe. Baya ngekuba
bancane ngesibalo bancane ngaso sonkhe sikhatsi. Bebanjalo
etinsukwini taNowa, bebanjalo ngetinsuku taLoti. Bahlala
banjalo, baze babe bancane kakhulu kakhulu. Kodvwa noma
kunjalo loloHlavu loluncane lwaNkulunkulu lusachubeka,
lunemandla kakhulu, futsi lunemandla, sonkhe sikhatsi.
89 LiBandla leliciniso laNkulunkulu lophilako lingetulu
kwemamayela emgwacweni namuhla kunaloko lebelingiko.
Siyakubona. Siyakwati. Kuliciniso.
90 Angikacondzi inhlangano. Manje, senibuyele entasi
ehhashini nenkalishana futsi. Niyabona na? Sikhwela ngetulu
kwaleyontfo. Angifuni kubuyela kuloko futsi. Cha, ngifanele
ngitsi cha. Kulungile.
91 Sonkhanyeti wakamoya ukuKhristu, futsi ulalele Livi
laNkulunkulu, kubala uye emuva, kubona kutsi Liyaphi. Futsi

ulungiselela kuhamba manje, hhayi kuya enyetini, utayendlula
inyeti ngekushesha. Usendleleni yaKhe lebheke eZulwini,
futsi ulalele kubala uye emuva. Yebo, ucondze eZulwini
eluHlwitfweni, lwenkhatimulo yaNkulunkulu. UkuKhristu,
ugocotwe ngenkhatimulo yaKhe, ubheke eZulwini kanye naYe,
ushiye umhlaba.
92 Bantfu kukwemvelo bema bangakhulumi, niyakukhumbula,
etinyangeni letimbalwa letendlulile, ngesikhatsi John Glenn
angena kuleloshubhu kutsi abe ngusonkhanyeti. Futsi bema
bangabi nenkhulumo, lesive sakwenta, ngesikhatsi bacala
kuniketa kubala uye emuva. Bacala, “Lishumi, imfica,
siphohlongo, sikhombisa, sihlanu, sitfupha, kune, kutsatfu,
kubili, kunye, ziro.”
93 Futsi ngesikhatsi sonkhanyeti lomkhulu acala kukhulula le-
athomu kuye, umlilo wacala kundiza futsi besuka bahamba,
umhlaba wonkhe wema ngekumangala lokukhulu. Impela.
Caphelani.
94 Kodvwa nike nacaphela na? Sonkhe sikhatsi, kubala kwabo
uyemuva kwakuya emuva: “Lishumi, imfica, siphohlongo,
sikhombisa, sihlanu, sitfupha, kune, kutsatfu, kubili, kunye,
ziro.” Nguleyondlela live lelihlala lenta ngayo noma kanjani,
lalidedela emuva. Nguleyondlela live lelenta ngayo noma yini.
Nguleyondlela umuntfu lenta ngayo. Kubuyela emuva kusuka
kuNkulunkulu. Niyabona na?
95 Futsi empeleni, lishumi akasiyo inombolo yakamoya
eBhayibhelini. Noma ngubani uyakwati loko. Inombolo
yaNkulunkulu sikhombisa. Leyo yinombolo yaKhe lephelele.
Futsi Nkulunkulu, inombolo yaKhe—yaKhe lephelele
sikhombisa. Futsi Nkulunkulu, kubala kwaKhe uye emuva
kucala kumunye. Kunjalo. Umuntfu ucala ngensimbi yelishumi,
ubuyela emuva. Nkulunkulu ucala kumunye, bese uya embili.
96 Umuntfu wacala kubala kwakhe, kubala uye emuva
kwakhe, naNkulunkulu wacala kubala kwaKhe kwekucala.
Ningatsandza kwati ngesikhatsi Acala na? Wakucala nga
a.d. 33, ngesikhatsi Acala kubala iminyaka yemabandla
aKhe lasikhombisa. Ngesikhatsi Sekacedzile, kwakulungile.
Kunjalo. Nayi indlela Nkulunkulu labala ngayo kusukela
kukwekucala kuya kukwesikhombisa: “Efesu, Smirna,
Phegamu, eThiyathira, iSadesi, iFiladelfiya, iLawodisiya,
ziro.” Amen. Kunjalo. Niyabona, ziro ulandzela iLawodisiya.
Sesiwendlulile lowomnyaka manje. Sewube sivuvu futsi uwile
ngekushesha, wawa wonkhe.

Kodvwa sikuKhristu, naKhristu uyibalile iminyaka yaKhe
yelibandla. Kunalesikhombisa kuphelawayo. LiBhayibheli.
97 Sisandza kucedza nje e—eTabernakeli, sikhombisa
ngamunye: tinkhanyeti tabo, bafundisi babo, nekuKhanya
kwelusuku; futsi kwehlele kuLuther kwe…; neFiladelfiya,

John Wesley; futsi kwehle njalo kuye eLawodisiya; umnyaka
ngamunye; kutsi kuwa kutofika kanjani; nekutsi loku kutoba
njani; naloko umBhalo lowatsi bayokwenta; futsi nako lapho.
Sikutfole emlandvweni, impela nje.
98 Futsi manje sendlula emnyakeni waseLawodisiya. Sonkhe
siyakwati loko. Wonkhe wonkhe wetfu lowati liBhayibheli
uyati kutsi loko kucinisile. Yebo-ke, kubalwa kuphi ke?
Sikhombisa. Nalolandzelako ngu ziro. Niyabona na? Ini? I-
Efesu kwakungumnyakawelibandlawekucala; Smirna,wesibili;
iPhegamu, wesitsatfu; iThiyathira, wesine; Sadesi, yesihlanu;
iFiladelfiya, yesitfupha; neLawodisiya, yesikhombisa.
99 Manje, sendlulile kulowomnyaka wePhentekhostali;
sendlulile emnyakeni wemaLuthela; sendlulile emnyakeni
weWeseli. Futsi bukani. Kwatsi nje libandla lingacala,
Nkulunkulu wacala kukhombisa tibonakaliso emhlabeni,
akhombisa kutsi Bekatfutfukisa libandla laKhe
ekulungisisweni, liya ekungcwelisweni, embhabhatisweni
waMoya loNgcwele, manje kusonkhanyeti. Amen. Nguloko
lesikufunako, bosonkhanyeti, umuntfu lotsite longasuka
kulentfo yemhlaba wonkhe lapha: ufanele ube wenhlangano
letsite, noma intfo lefana naleyo.
100 Nkulunkulu ufuna umuntfu longagibela aye etulu
njengelikhozi, atsatse kundiza kwakhe, futsi ahambe ayotsi
ngcu ayongena emazulwini etulu ngaleya, lapho tonkhe tintfo
tingenteka khona ngetulu kuboshwa kwemhlaba phansi lapha:
bashaya ngemasilinda lamane; nemajakhethi emanti achuma
ngekhatsi, abati ngisho nekutsi kubhabhatiswa kanjani noko
(O, hhe!); nako konkhe loko kuphikisana nekuchubeka. Sindiza
sisuke kuko. Amen. Ngani, yebo.
101 Ngicabanga loku, bangani: Uma sonkhe sive sime sineluvalo,
futsi sibukela kumabonakudze lapho kubala uye emuva
kufikela loyosonkhanyeti, John Lynn, uh, Glenn, kutsi asuke
aye etulu ekundizeni kwakhe kwekucala kuya enyetini, kuya
ngetulu kwaloko, nemhlaba wonkhe wema umangele njengoba
babona loyo sonkhanyeti asuka ahamba; uyokuma kanjani
wonkhe umhlabatsi uthule ngesikhatsi luKhozi lolukhulu
lweliBandla laNkulunkulu, uma Lisakata timphiko taLo
letinkhulu ngalokunye kwalokusa, liphakamiswe nguMoya
loNgcwele neMlilo, ngesikhatsi Atsatsa kuchachatela kwaKhe
asuka ahamba emhlabatsini aya emazulwini na? Umhlaba
wonkhe uyokwati loko. Tingelosi tiyoBemukela ngenhlokomo.
Amen.
102 Siphila emnyakeni wasonkhanyeti, siyongena emazulwini.
Bantfu abakhoni kukucondza. Yebo-ke, ukhuluma ngekuta
lokwetfusako, lindza nje kute kucale leloBandla lenyuke,
ngesikhatsi loloKhozi lolukhulu lubitwa ngeliBandla
laNkulunkulu, lihlengwa ngeNgati yaJesu Khristu,

lisabalalisa timphiko taLo, nemandla aMoya loNgcwele
acala kuMphakamisa amsuse emhlabeni. Kutoba sikhatsi
lesimangalisako.
103 Khumbulani, imoto ingeke iyilandzele; kanjalo nendiza.
Ngusonkhanyeti. Asibe ngusonkhanyeti. Asimkholwe
Nkulunkulu. Manje, uvele nje, uyabona kutsi kuyini.
104 Si…sonkhe siyatsandza kukhuluma nge Azusa Street.
Siyatsandza kukhuluma cishe eminyakeni lengemashumi
lasihlanu leyendlula. Futsi ngiphikisene nani liviki lonkhe,
nginitjela ngekutsi sikuphi…kutsi silahleke khashane
kangakanani kusuka lapho. Kodvwa sesichubekele embili
kakhulu eMoyeni waNkulunkulu kuletinye tintfo, lesinato
manje, kutsi abakaze ngisho babenako emuva lapho.
105 Bebasandza kusuka nje emotweni, basusa tinyawo
tabo emoyeni, kuze babe netiphiwo takamoya letimbalwa,
kukhuluma ngetilimi, nekumemeta nekuhlabela
emaculo akamoya. Ngani, bebantanta batungeleta
lapho njengemantjikitane. Niyabona na? Impela. Lowo
kwakungumnyaka lomkhulu.
106 Kodvwa, o, mnaketfu, siphakanyiselwe le khashane ngale
kwalokomanje. LiBandla likhashane ngaleya kwaloko, liBandla
lakamoya. Kusemnyakeni welukhozi manje, sonkhanyeti,
andiza ngetulu, futsi abuka phansi enkhukhwini yesakhamuti.
Niyabona na? Singetulu khashane naloko, lekhashane ngaleya
lena e—emazulwini, lapho Khristu aba Yintfo lephelele letsatsa
konkhe ngalokuphelele, futsi aphile kuPhila kwaKhe, futsi ente
ngawe, impela njengoba Enta lapha emhlabeni.
107 Umnyaka waSonkhanyeti, kubala uye emuva kuyenteka,
mnaketfu. Ngikholwa kutsi libandla li…lilunga lekugcina
litotalwa kulo,mhlawumbe kusihlwa. Lelekugcina litongena.

Manje, bukani, ngiyati loku kwephuliwe, nesikhatsi sami
siyabaleka, kodvwa bukani. Ngingeke ngisachubekela embili,
kodvwa bukani loku.
108 Niyabona kutsi kuchubekela phambili kweliBandla
kulandzela kuchubekela embili kwesikhatsi. Niyakwati loko.
Futsi sesigucukile manje kusuka endizeni kuya kusonkhanyeti.
Futsi kufanele kubekhona ingucuko. Futsi sikubonile kuntjintja
lokutsatfu kufika ngenchubekela phambili yekutfutsa,
yemandla, futsi sonkhe sikhatsi kubita emandla langetiwe,
emandla langetiwe, emandla langetiwe, agcine lamanye,
nalokungetulu, nalokunengi.

Kungani indiza ingakhuphukeli lapho na? Ayinawo emandla
ekukwenta. Ayikakhelwa loko. Yayingeke ikwente.
109 Sonkhanyeti unemandla. Lishubhu lakulo, linemandla.
Usetulu lapho. Uyenyuka. Uhamba uya etulu njengekwagesi,
kwe—ngema-athomu, lokunemandla lamakhulu kakhulu

kunagasolina noma yini lesake saba nayo ngaphambili.
Niyabona na? Sikulomunye umnyaka.
110 Futsi inkhatsato yako ikutsi, kutsi isayensi isolo ichubekela
embili emphumelelweni yabo, kodvwa libandla lifuna kuhlala
phansi futsi lichubeke ligibele Dobbin lomdzala entasi
nesitaladi. Yebo, mnumzane. Kunjalo. Yehlela entasi, “make
wami wajoyina iminyaka leminingi leyendlulile, nawe ufanele
kujoyina.” Niyabona na? Ningacabangi ngentfo lenjengaleyo.
Asivuke. Konkhe kungenteka.
111 I Sayensi inesihlahla lengasigibela. Kodvwa bangamane
bagibele lokungayiphi, bese-ke ba…kulapho labangafika
khona. Loko kuphela kwelucwaningo lwesayensi. Bayatibulala.
112 Kodvwa niyabona, eSihlahleni sekukholwa akukho kuphela
kuso. Chubeka nje uhambe. Leso Sihlahla lesifanele sibe
kuso kusihlwa, Sihlahla sekuPhila, Sihlahla sekukholwa.
Ngingakabheki ngasenyetini, ngibheke ngaseZulwini, ngibheke
kuNkulunkulu, neluhlwitfo lwenkhatimulo lweNkhosi Jesu
eBukhoneni baKhe, nemandla aKhe, nekuPhila kwaKhe impela
lokuvela eZulwini. Hhayi kutsi ehle futsi asijoyinise libandla,
hhayi kutsi ehle ngisho nekutsi asimemete, kodvwa yehla kutsi
ivumele konkhe kuPhila kwaYo kuphile ngatsi.
113 Hlala kutasemazulwini, titsatse wena lucobo, ute ubone
tintfo letitako, leyayikhona, naletokuta; ukhula ngetulu
kwanoma yini libandla lelalinayo kusukela elusukwini Khristu
lebekakulo emhlabeni. Futsi siyakujabulela namuhla. Impela.
Sisemnyakeni lomkhulu, mngani, sikhatsi lesikhulu, umnyaka
wasonkhanyeti.
114 Nkulunkulu, siphe bosonkhanyeti, siphe besilisa
nebesifazane, besilisa labanesibindzi, besifazane
labanesibindzi. Yini John Glenn nabo labayenta uma banyatsela
kulelishubhu na? Baba basunguli. Nkulunkulu ufuna basunguli
kuleLivi, bosonkhanyeti labatotsatsa tintfo lesinato, futsi,
singeneliseki ngako, kodvwa siyachubeka. Nkulunkulu wenta
timphumelelo.
115 Manje, yini? Kuyobita kukholwa kwasonkhanyeti
kukundizisa kulomhlaba kuhlangabeta Jesu. Kunjalo. Awufuni
kushiywa njengentfombi ntfo lelele, khona-ke bekungabancono
ungene kusonkhanyeti khona manje, futsi wenyukele ngetulu
kwaletintfo leti. Uyachubeka futsi ungetulu kwako.
116 Kulukhuni kubantfu kukucondza. Abakaze bakubone.
Kuyintfo lensha. Kodvwa ngalokufanako nje, kufakazelwe
kutsi nguNkulunkulu…Lenye yemphumelelo yaKhe yekugcina
neyamuva kubonakalisa Yena lucobo futsi atsi, “Loyo lokholwa
ngiMi, lemisebenti lengiyentakoMine naye utoyenta.”
117 Akumangalisi ngesikhatsi batfola lowoSonkhanyeti
wekucala emhlabeni, Khristu, anguNkulunkulu lobonakalisiwe,
ngesikhatsi lowo wesifazane atsintsa sembatfo saKhe,

waphiliswa. Ngesikhatsi Phetro efika ebuKhoneni baKhe—
baKhe, futsi Watsi, “Ligama lakho unguSimoni. Uyindvodzana
yaJonase,” labosiyazi betenkholo, labobafo belihhashi
nenkalishana nje bebangati kutsi kucondvwa kanjani loko.
Huh? Bebangeke. Bona…Kanjalo nabo namuhla. Bangeke
bakwente.
118 Futsi siyatfola kutsi ngesikhatsi Ema lapho, nalowo
wesifazane emtfonjeni, Wamtjela tono takhe, naloko
lebekakwentile. Futsi wangena, watjela bantfu edolobheni,
“Wotani, nibone uMuntfu Longitjele tintfo lengitentile.” Ngani,
kwakuyintfo lemangalisa kanje pho leyo lebeyingiko. Bebati
kutsi kwakufanele kube yintfo letsite leyehlukile kuloko
lebebanako.
119 Akumangalisi Nikhodemu, lesosifundziswa lesikhulu, sita
kuJesu futsi satsi, “Rabi, siyati kutsi Unguthishela lovela
kuNkulunkulu, ngoba akekho umuntfu lobekangenta letintfo
leti ngaphandle umaNkulunkulu bekakuYe.”

NalowoSonkhanyeti lofanako watsi, “Loyo lokholwa ngiMi,
lemisebenti lengiyentakoMine naye utoyenta.”
120 Sesilungele kusuka. Kubala uye emuva kuyenteka. Ngabe
sewukhona na? Sibalani na? Efesu; Smirna—Smirna; iPhegamu;
iThiyathira; iSadesi, iLuthela; iFiladelfiya,Wesley; iLawodisiya,
iPhentekhosti. Sesendlulile kuko manje. Yini lelandzelako na?
Lesikhombisa kuphela. Awunaso siphohlongo.
121 O, ngingathula kanjani uma Ngibona letintfo leti na?
Ngingema kanjani ngithule, Mnaketfu Lyle? Yini lengingayenta
ngaphandle kwekutsi ngente lengikwentako na? Awukho
lomunye umnyaka lotako. Bangakhi bafundzi beliBhayibheli
ekhatsi lapha lowatiko kutsi lelo liciniso na? Phakamisani tandla
tenu, bantfu laba…hhayi lomunye umnyaka. Bese-ke yini intfo
lelandzelako na? Ziro, luhlwitfo. Kungani ngifuna sakhiwo
semadola lasigidzi na? Um-hum.

Lithende noma indlwana, kungani ngifanele
ngikhatsateke na?

Bangakhela indlu yebukhosi laphaya!
Ema-rubi nemadayimane, nelisiliva negolide,
Emakhoba akhe agcwele, Unemicebo
lengakhulunywa.

Ngingumntfwana weNkhosi!
122 O, angifuni imicebo yalomhlaba. Nginemicebo eZulwini.
Akabongwe Nkulunkulu. Ngalelinye lilanga ngangena
eshubhini laSonkhanyeti, uMtimba waJesu Khristu,
ngabhabhatiselwa ekhatsi lapho ngaMoya loNgcwele, futsi
ngibukisisa, ngilindzile, ngilalele kubala uye emuva. Ngiyibonile
iminyaka yendlula, yendlula, yendlula, waze kwafika umnyaka
wekugcina wabalelwa. Kuphefumula lokulandzelako…
Kungetulu kwemizuzu lemitsatfu, ngicondze kutsi, ngaphansi

kwemizuzu lemitsatfu, isayensi itsi sekuyimizuzu lemitsatfu
kutsi umhlaba uchume, ngesikhatsi, kungaphansi kwaloko.
Kuphefumula lokulandzelako kwaJehova kutsi, “Phumani kuko,
bantfu baMi. Yenyukelani etulu.” Amen.

123 Sibukisisa khona lapha ngaphambi kwekutsi
kufike lesosikhatsi, futsi sibone emandla aNkulunkulu
lakhatimulako abuyela eBandleni; eBukhoneni baJesu Khristu,
kubasetindzaweni tonkhe, kukhombisa kutsi Uyini, nalapho
Akhona, futsi khona ngco emkhatsini wetfu enta lemisebenti
lefanako Layetsembisa kutsi iyokwentiwa kulomnyaka. Nangu
Yena, afakazela kutsi Uyafana.

124 EmaHebheru 13 atsi, “Jesu Khristu…” 13:8 atsi, “Jesu
Khristu unguye itolo, namuhla, naphakadze.” Futsi Bekalapho
ngesikhatsi saKhe sekulungisiswa ngaLuther. KwakunaKhristu
esikhatsini saKhe sekungcweliswa kwaWesley. Kwakukhona
sikhatsi saKhe eSitaladini i-Azusa, iPhentekhostali,
iLawodisiya. Ngani na? Kwakuyini na? Umnyaka wendiza,
iPhentekhostali. Manje Nangu kusonkhanyeti, losuka uya ngale,
uya emkhatsini longaphandle.

125 Indiza yayingeke ikhone kwenta sikhatsi lesingaphandle,
kodvwa sonkhanyeti uyakwenta. Ludvumo kuNkulunkulu.
Ngilalele kubala uye emuva. O, hhe. Kungani silindzile na? Li-
awa lelingu ziro, li-awa ngesikhatsi A…lishaya. Sendlulile
emnyakeni wePhentekhostali. Balihlela, base bayaphuma
ngaleya baphikisana, babuyela ngco emuva eBhabhiloni
njengabo bonkhe labanye. Futsi banani namuhla na?

126 Lalelani. BeKatobakhafuna nini nje? Ngesikhatsi basivuvu.
Futsi sikhatsi sekukhafuna. Uyasencaba. Utsatsa insali kuyo,
nekubala uye emuva sekuphelile, naSonkhanyeti sewuhambile
kuya eZulwini.

127 Wota hamba, mnaketfu. Wota hamba, dzadze. Ciniseka.
Unga—ungatsatsi matfuba. Ungetsembeli nje elwatini
lwemaLuthela, noma lwati lweMethodisti, noma lwati
lwePhentekhostali. Asikhuphukele kuta emazulwini manje,
senyukele ekulungeni kwaNkulunkulu, senyukele emandleni
aKhe, etulu kubona kutsi Khristu angangena kuwe, futsi
Atibonakalise ngalokufanako njengoba Enta ngesikhatsi
Alapha emhlabeni. Niyakukholwa loko na? Ngikholwa kutsi
Unguye itolo, namuhla, naphakadze.

128 Sekuyimizuzu lesihlanu kushaye insimbi yemfica, noma,
imizuzu lesikhombisa kushaye yemifica. Leso sikhatsi lesihle
sekuma. Kasikhombisa, leminye imizuzu lesikhombisa ngetulu.
Uma utotfobisa inhlitiyo yakho leminye imizuzu lesikhombisa,
Jesu Khristu utofakazela kutsi Ukhona lapha kulesakhiwo
kusihlwa. Um-hum. Hmm. Amen.

Kulukhuni kubashayeli bemahhashi nenkalishana
kukubona loko, kodvwa kulapho nakanjani. Ukufakazele.
Sisesikhatsini sekugcina. Ulapha.
129 Wetsembisile, “Lemisebenti lengiyentako Mine nani
nitawuyenta. Ngalolosuku, kusesikhashana nje, nelive lingeke
lisaNgibona. Noko nine nitoNgibona, ngoba Mine, Ngitawuba
nani, ngisho nakini,” lapha ekupheleni kwemnyaka. Futsi
naku lapho sikhona. “Ngitawuba nani, ngibe ngisho nakini.
Ngalolosuku niyokwati kutsi NgikuBabe, Babe ukiMi, Mine
ngikini nani nikiMi.” Lowo nguNkulunkulu kubantfu baKhe,
Nkulunkulu ngalokuphelele.
130 Nkulunkulu bekangenta kanjani uma Efika enyameni
yemuntfu na? Bukani Yena…loko Lebekangiko ngesikhatsi
Asenyameni yemuntfu. Ini? Ngabe Wachosha ngekuba ngiko
na? Cha, mnumzane. Watsi, “Angenti lutfo ngite ngibone Babe
waMi angikhombisa lona kucala.” Bukani kutsi Watifakazela
kanjani Yena lucobo, kutsi Bekakucinisekiswa kanjani kwekuba
nguMesiya. Bekangumprofethi. Bekati. Bekakhona kutjela
bantfu. Wayibona imicabango yabo. Uyayati inhlitiyo yakho.
Wati konkhe ngawe, uyati kutsi wenteni. Uyati kutsi udzingani.
Angakhuluma nawe nganembeza wakho, akutjele, atame
kukukhombisa kona.
131 Develi wahlala kulelinye lihlombe, utsi, “Buka ngalelenye
indlela.” Kuya ngekutsi ufuna kubuka ngakuphi manje. Nguloko
kuphela. Njengoba basho elukhetfweni, “Nkulunkulu wavotela
wena, develi wavotela kumelana nawe. Manje, lapho uphonsa
khona livoti lakho litoncuma kutsi uyaphi.” Kunjalo. Ufanele
utsatseKhristu. Ufanele utsatse Livi laKhe.Ufanele uMkholwe.
132 Futsi uma A…Uma liBhayibheli latsi Bekanguye itolo,
namuhla, naphakadze, khona-ke Utofanele afane. Impela.
Manje, i…Niyakukholwa loko na? Phakamisa sandla sakho.
Bangakhi labangafuna kuba ngusonkhanyeti waNkulunkulu
lobekangasho, “Ngingantjweza ngisuke enhlanganweni futsi
ngikholelwa kuKhristu”?
133 Manje, nje, uma Khristu anguKhristu…Kube ngikutjele
kutsi bekukhona umoya waJohn Dillinger kimi, bengi—
bengiyoba netibhamu. Kuphila kwanoma yini iyotiveta
kona. Lokungekhatsi kuyotifucela ngephandle. Nguleyondlela
libandla lelilihobosha ngayo. Niyabona na? Kutsi bantfu benta
kanjani futsi bente, batibite ngemaKhristu, kukhuluma kuphela
ngebuhobosha. Uma Khristu asekhatsi lapho, Uyanyakata.
Uyasho.
134 Bashumayeli bema epulpiti, futsi besaba kusho lokulungile
nalokungakalungi, besaba kutsi libandla litobacosha. Kutsiwani
ke ngaKhristu na? Utokucosha uma ungakusho. Ngako
ungumngani wabani na? Ngubani lo…? Ngubani umngani
lofuna kuba nguye na? Unekukhetsa lomele ukwente. Ngamunye

wetfu utofanele ente lokukhetsa loku. Nkulunkulu sisite kutsi
sente kukhetsa lokufanele. Jesu Khristu ukukhetsa kwami.
Asikhotsamise tinhloko tetfu manje.
135 Babe loseZulwini, lapha kubekwe emaduku etikwalelideski
kusihlwa. Loko kuchaza kutsi kunebantfu labagulako.
EBhayibhelini batsatsa emtimbeni waPawula loNgcwele
emaduku netindvwangu, futsi abekwa etikwalabagulako,
basindza. Manje, siyati kutsi asisuye Pawula loNgcwele, kodvwa
Usenguye Jesu. Kwakungesuye ekucaleni; kwakunguKhristu.
Futsi UnguNkulunkulu lofanako asebenta ngelithulusi
lelifanako lemuntfu njengoba Wawunjalo ngalesosikhatsi.
Akutsi uMoya waKho, Nkhosi, ucinise Livi laKho, futsi uLivete
manje, futsi uphilise bantfu lamaduku labekwa etikwabo.
Siyakucela, eGameni laJesu.
136 Futsi, Babe, kukhona labo lapha kusihlwa, mhlawumbe,
lofuna kwenta — lofuna kwenta lushintjo, lofuna kuphuma
kusivumokholo sabo futsi bangene kuKhristu, yena mbamba,
nguSonkhanyeti kuphela longasitsatsa. NguYe kuphela.
Akukho muntfu lowenyukile kodvwa Lowo lowehlako,
ngisho neNdvodzana yemuntfu. Babe, kuphela uma sikuYe
ngembhabhatiso wakamoya, nitinikele ngalokugcwele eVini
laKhe, kutsi Angaphila ngatsi, futsi ente, futsi akhombise Livi
laKhe…
137 Angeke agucuke ngoba UnguNkulunkulu. Sincumo
sakhe sekucala siphelele. Angeke asigucule. Tsine si—tsine
singulabanesiphetfo. Senta tonkhe tinhlobo temaphutsa.
Ungulongenasiphetfo futsi uphelele. Sincumo sakhe sekucala
sincumo lesiphelele, futsi sifanele sihlale sifana, futsi siyakwati,
Babe.
138 Manje, Watsi, “Loyo lokholwa ngiMi, lemisebenti
lengiyentako Mine naye utoyenta.” Angeke asigucule
lesosincumo. Watsi, “Letibonakaliso leti tiyobalandzela
labakholwako.” Uma kuPhila kwaKhristu kukuwe, uma
umcondvo waKhristu, khona-ke sikhatsalele futsi sente tintfo
taKhristu. Watsi letibonakaliso leti Latentile titolandzela
lonkhe likholwa lelikholwa kuYe.
139 Manje, akwateke kusihlwa, Nkhosi, kutsi Usemkhatsini
wetfu. Singulabafako, tidalwa letibantfu. Tinhlitiyo tetfu
tiyavutsa. Sibona ku—kuphumelela nekuncamuka. Siyakubona
kuvuka kwesayensi. Siyakubona kuvuka kwelibandla. Sibona
emandla eliVangeli, lakwentako. Futsi siyacondza kutsi awukho
lomunye umnyaka welibandla lotako, ubiketelwe eVini. Watsi
akukho lokungengetwa kuLo noma kususwe kuLo.
140 Khona-ke siyabona kutsi isayensi seyibatfolile, imishini
yabo lemikhulu manje, letobachuba ibasuse emhlabeni. Babe,
sikubonile kufanekiswe kusukela phansi emnyakeni. Manje,
siyati kutsi sisekupheleni. Akutsi Khristu, uMsindzisi wetfu,

ahambe emkhatsini webantfu baKhe kusihlwa futsi anikete
kucinisekisa kutsi Ulapha.
141 Watsi, “Lapho lababili noma labatsatfu babutsene
ngeliGama laMi, Ngiyobasemkhatsini wabo. Noma yini
labayivumako ngekutsintsa noma nguyiphi intfo yinye, futsi
bacele, batonikwa bona.”
142 Babe, akutsi lelibandla ligucukele ngalokuphelele kuWe.
Kwangatsi ngingakhona, kusihlwa, kutsi ngitinikele lucobo
lwami kuWe, kutsi Bewungatifakazela Wena lucobo kutsi
ukhona. Kwangatsi emalunga eMtimba waKho ekhatsi lapha
angakhona kutinikela wona lucobo kuWe, kutsi sonkhe
besingayibona inkhatimulo yaKhristu wetfu lomkhulu asebenta
emkhatsini wetfu, asinika siciniseko, Nkhosi, kutsi sipakishiwe
emnyakeni wesivumokholo, kutsi sisemnyakeni wasonkhanyeti
wemusa waNkulunkulu. Siphe kona, Nkhosi. Sikucela eGameni
laJesuKhristu, kwentela inkhatimulo yaKhe. Amen.
143 Bangakhi lofuna kuba ngusonkhanyeti waNkulunkulu na?
Um-hum. Nkulunkulu, siphe kona. Manje, liBhayibheli lasho
kutsi UngumPhristi loMkhulu lonekuvelana nebutsakatsaka
betfu. (Ngilungiselela kubita lilayini lalabakhulekelwako.)
Niyakukholwa loko na?Unguye itolo, namuhla, naphakadze.
144 Manje, uma Akitsi, Yena akini, kiMi, khona-ke Utophila
ngatsi, asebente ngatsi, ashumayele ngatsi, ente ngatsi, ente
ngatsi, ngoba akusitsi, “Akusuwe lokhulumako, kodvwa
nguBabe lohlala kuwe utokwenta kukhuluma.” Njengoba nje
Atsi, “AkusiMi lowenta lemisebenti, nguBabe waMi lohlala kiMi
wenta imisebenti.” Nonkhe niyakukholwa loko.
145 Manje, bangakhi bantfu labagulako labakulesakhiwo
na? Phakamisa sandla sakho, utsi, “Ngiyagula. Ngidzinga
kuphiliswa.” Nje noma kuphi, kuso sonkhe lesakhiwo, noma
sidzingo…yebo-ke, kucishe impela ndzawo tonkhe.
146 Manje khumbulani, kusukela kulesikhatsi lesi kuchubeke,
anginacala lemgceki, noma yini lengenteka. Ngako uma
ungakholwa, lesi sikhatsi sakho sekuhamba, uyabona, ngoba
khumbula, leti tisuka kulomunye tiye kulomunye. Kukangakhi
sikubona na? Lomunye kulomunye. Ngibabonile baba nesifo
sekunklinklita, batsatsa umdlavuza, bafa, bafe luhlangotsi
etitulweni tabo. Niyakwati loko. Bangakhi labakwatiko loko
nalowatiko ngako na? Futsi niyabona, sekuphelile konkhe e…
yebo-ke, ndzawo tonkhe. Ngako sekusikhatsi sakho sekuhamba,
uma ungumgceki. Ungahlali lapha manje, ngoba impela utoba
sengotini.
147 Makholwa, hlalani etitulweni tenu. Titfobeni. Ababanengi
bantfu kulesakhiwo lengibatiko. Ngiyalati libandla lami.
Kunalabanye bebantfu labavela ebandleni lami. Dzadze Lyle,
uMnaketfu Moore bebalapha. Bangakhi ekhatsi lapha lo—

lowatiko kutsi angati lutfo ngani na? Phakamisa sandla sakho.
Lapho, niyabona, ngalokuphatsekakowonkhe umuntfu.
148 Manje, kube Khristu bekeme lapha, futsi benigula,
kanjani…? Bewunga—bewungaMcela kutsi akuphilise na?
Impela bewungakwenta. Angakuphilisa na? Bekayokutjela kutsi
Bekasavele akwentile. Ngemivimba yaKhewaphiliswa.
149 Kodvwa ngesibonakaliso saKhe sebuMesiya kukhombisa
kutsi Bekanguloko lokwashiwo nguMosi, naloko lokwashiwo
nguNkulunkulu: “Uma akhona emkhatsini wenu
longuwakamoya noma umprofethi, mine, iNkhosi, ngitotatisa
kuye. Futsi uma lakushoko kuliciniso, khona-ke muveni. Uma
kungenteki, ningakulaleli. Ngitokhuluma naye ngemibono.
Lakushoko kufezeke, khona-ke lelo liciniso. Kodvwa uma
kungenteki, khona-ke ningakukholwa.”
150 Manje, ngiyabiketela, futsi ngiyanitjela, kutsi Khristu
ukhona. Live lesayensi likufakazele etitfombeni. Futsi
sesisedvute manje.
151 Manje, nine leninenkhatsato, ngifuna nitfobeke nje ngako
konkhe leningakwenta, futsi nje nikhotsamise tinhloko tenu
umzuzwana, futsi nikhuleke kanyekanye. Futsi kholwani nje
manje ngayo yonkhe inhlitiyo yenu kutsi Khristu ukhona.
152 Bani nekukholwa nje. Ungangabati, ndzawo tonkhe
ndzawotonkhe. Banini semkhulekweni. Khulekani nje
ngekutitfoba, nitsi, “Nkhosi Jesu, ngihawukele. Ngitama
kukholwa.” Njengoba sihleti sicocisana naKhristu, Nkulunkulu
sisite. Nkulunkulu, bani nemusa kitsi kutsi usondzele
kitsi, njengoba tsine, sicabanga njengebafundzi bacabanga,
bakhuluma, “Asacabanga ngaletintfo leti, buka, iNgelosi
yeNkhosi yabonakala kuye,” umBhalo uyasho.
153 Hloniphani ngekutitfoba nje etinhlitiyweni tenu,
nibuka, nikholwa. Manje, nisaphakamisa tinhloko tenu
emvakwemkhuleko, manje bukani ngalapha. Futsi uyakholwa
manje kutsi Khristu uyaphila. Vuma lonkhe liphutsa lakho futsi
ukholwe kutsi Khristu uyaphila.
154 Futsi manje, uma AngumPhristi loMkhulu lonekuvelana
nebutsakatsaka betfu, khona-ke uma Anguye itolo, namuhla,
naphakadze, Bekangenta kanjani kube Bekatsintsiwe na?
Lowesifazane lowatsintsa sembatfo saKhe, Bekangakuva
ngekwenyama, ngoba U…sembatfo sasePhalestina siyandanda
nesembatfo lesingaphansi. Futsi ngako Phetro waMekhuta,
watsi, “Wonkhe umuntfu uyakutsintsa.”
155 Watsi, “Yebo, kodvwa kube kutsintsa lokwehlukile.
Emandla, kucina, asukile kimi.” Futsi Wabuka etikwetetsameli
taKhe waze Watfola wesifazane lomncane, futsi Wamtjela kutsi
bekanemopho, nekukholwa kwakhe kwakumsindzisile. Manje,
nguleyondlela umPhristi loMkhulu lebekente ngayo itolo.

Futsi uma AngumPhristi loMkhulu lofanako, Bekatokwenta
lokufanako namuhla.
156 Manje, ngekutsi Akanawo umtimba wenyama emhlabeni
kodvwa nje uMlobokati waKhe, Usebenta ngaloko: umuntfu.
Uhlala anjalo, kwakunguNkulunkulu ku-Eliya, Nkulunkulu
kuDavide, Nkulunkulu kuKhristu, sonkhe sikhatsi, niyabona,
UneMtimba waKhe emhlabeni.
157 Manje, akunandzaba kutsi Bekangangigcoba kangakanani,
Utofanele akugcobe nawe. Labanengi Jes-…tintfo Jesu
bekangeke Atente ngenca yekungakholwa kwabo. Siyakwati
loko. Niyabona na? Batsi, “Wente loku eKhaphenawume.
AsiMbone akwenta lapha.” Futsi Wamangala, futsi wesuka
wahamba, futsi wabashiya, niyabona, ngekungakholwa kwabo.
158 Manje, niyaMkholwa. Futsi uma beningabona kubonakala
lokubonakalako kwaKhe, bekungeke kunisite na? Impela.
Yebo-ke, manje, Angeke abonakale emtimbeni wenyama.
Uma Akwenta, bosonkhanyeti sebavele bahambile. Niyabona
na? Utokwenta, uma Efika, libandla selihambile, niyabona,
siyakwati loko, beningabona umbono ngaYe.
159 Kodvwa kuPhila kwaKhe kusekhatsi lapha. Manje, kube
bekukhona indvodza lebeyime lapha yayinetibati tetipikili
etandleni tayo, netibati temanyeva, noma ngumuphi umzenzisi
bekangakwenta loko. Ya. Kodvwa beniyokwehlulela ngemphilo
yakhe kutsi injani.

Bukisisani kutsi U…Bona, emaJuda aMtjela, atsi, “Ngani,
ungumuntfu utenta Nkulunkulu.”
160 Watsi, “Uma Ngingenti imisebenti yaBabe waMi, khona-
ke ningaNgikholwa. Kodvwa uma Ngenta imisebenti yaBabe
waMi, khona-ke kholwani lemisebenti, ngoba ifakaza ngaMi.”
Kuyafana kusihlwa.
161 Asitsatse lilayini ngekulandzelana. Kukuyo yonkhe indzawo
nje. Kholwani manje. Kulemigca lena lapha, bangakhi laphaya
labagulako manje, lowatiko kutsi angikwati na? Phakamisa
sandla sakho nje, utsi, “Ngiyagula, ngi—ngi—ngiyakhuleka,
Nkulunkulu…”
162 Ngiyabukisisa nje. Ngingeke ngikwente kwenteke. Kufana
nje, angikwati kukuchaza, kufana neliphupho nje, kuphela
awu—awukalali. Wa—wakhiwe, watalwa ngaleyondlela,
kubona imibono. Kube ngikutjelile, “Ngiphuphele liphupho,”
bewungeke ukhone kukwenta. Kubita umuntfu lotsite
lowenta…lokunika liphupho kutsi akwente. Angikhoni kubona
umbono ngawe ngaphandle uma Nkulunkulu angikhombisa
kona.
163 Uma nje nitoba nekukholwa futsi nikholwe kutsi
lelengikushito kuliciniso! Nguloko Langitjela kona ngesikhatsi
loko kuKhanya kume lapho, lapho bonkhe bebakhona,

wonkhe umuntfu akubuka, ngesikhatsi batfwebula titfombe.
SiseWashington, DC, emakhophi, iNgelosi yeNkhosi. Bani
nekukholwa nje ukukholwe.
164 Nangu dzadze. Manje, ngifuna nonkhe, bukani lapha.
Anikuboni loko kuKhanya kulengela etikwalodzadze lapha,
dzadze lomncane lohleti emuva ngco lapha na? Manje, tama
kufihla sono sakho manje. Ngikuphonsela insayeya loko
kulemancamu. Anikuboni loko kuKhanya khona lapha na?
Manje, bukani impela. Celani iNkhosi kutsi inikhombise,
khona lapha: emeraldi, ishaya indingilizi, Leyo lefanako…
Bangakhi labasibonile sitfombe saKo na? Asibone sandla sakho.
Impela. Yebo-ke, naKu khona lapha. Niyabona, kuyini na?
Sisezingeni manje.
165 Angikaze ngimbone loyodzadze. Kodvwa ngibuke, Dzadze.
Sitihambi lomunye kulomunye. Angikwati; Nkulunkulu
uyakwati. Uma iNkhosi Jesu itokwembula kimi kutsi ufunani,
noma intfo letsite loyentile, intfo lobewungakafaneli uyente,
noma intfo leliphutsa ngawe, intfo lowatiko kutsi angati lutfo
ngayo, futsi uma Ati kutsi bekunjani, Impela utokwati kutsi
kuyobanjani, utokwati kutsi ngabe loko kuliciniso noma cha.
Uma Atongitjela loko, utongikholwa kutsi ngiyinceku yaKhe
futsi ubukholwe Bukhona baKhe na? Ngabe nonkhe nitokwenta
na?
166 Lodzadze uphetfwe yinkhatsato yenhlitiyo. Kunjalo.
Unesifo sekushodelwa yinyongo. Nguloko dokotela lamtjela
kona. Angikaze ngimbone emphilweni yami. Kunjalo.
Unalomunye enhlitiyweni yakho lomkhulekelako. Ngumfana,
futsi ulankonzweni, futsi akekho lapha. Usendzaweni lapho
kusedvute khona tintsaba: eDenver. Kunjalo. Kunjalo. Futsi
ukhatsatwa simo sakhe sekwetfuka. Kunjalo. Uyakholwa kutsi
Nkulunkulu angangitjela kutsi ungubani ligama lakho na? Nkkt.
Radcliffe. Jesu Khristu longuye itolo, namuhla, naphakadze,
niyabona kutsi ngicondze kutsini ngasonkhanyeti na?
167 Manje, lapha, kunendvodza ledvonsa tibuko tayo, yesula
tinyembeti emehlweni ayo. Ubuyisela tibuko takhe emuva.
KuKhanya kulenga kuye ngco. Usihambi kimi. Uphetfwe sifo
sekucacamba kwematsambo noko. Angikwati. Sitihambi. Ngabe
kunjalo na? Awusuye walapha. Uwase-Arkansas. Uyakholwa
kutsi Nkulunkulu angangitjela ligama lakho, njengoba nje
Atjela Jesu kutsi kwakungubani ligama laPhetro na? Mnumz.
Vaugh. Kunjalo. Buyela emuva, ukholwa.
168 Nangu dzadze lohleti emuva ngco lapha, angibuka ngco.
Anikuboni loko kuKhanya etikwalowodzadze lapho na? Lapho
na? Kubuke. Niyabona na? Usihambi kimi, kodvwa uMtsintsile.
Usekuchumaneni. Uchubekele ngco ngalapho akhona, uMoya
waNkulunkulu. Lodzadze uphetfwe sigadla ebeleni lakhe.
Kunjalo. Akasuye walapha naye. Uwase-Arkansas. Uyakholwa

kutsi Nkulunkulu angangitjela kutsi ungubani na? Nkkt.
Sytack.

Sonkhanyeti!
Ukhulekela lotsandzekako, anikhuleki na? Unemdlavuza.

Drothy Driscoll, um-hum, kholwa nje futsi ube nekukholwa.
Kutokwenteka. Um-hum.

Simila ebeleni, sigadla. Nkhosatana Dickerson, uma
utokholwa ngenhlitiyo yakho yonkhe, Nkulunkulu utokususa
kuwe. Um-hum, um-hum, um-hum.

Angimati, angikaze ngimbone emphilweni yami. Kunjalo,
akunjalo na? Niyabona kutsi ngicondze kutsini na? Niyakholwa
na?
169 Sitaladi i-Azusa asikaze sitibone letotintfo. Loko akukaze,
kusukela Khristu asemhlabeni. Futsi Khristu usemhlabeni
manje esimeni saMoya loyiNgcwele ekuGcwaleni kwaWo,
utama kukususa ukhweshe kuletintfo letibophekile temhlaba,
akuphakamisele eBukhonenei baKhe. “Loyo lokholwa ngiMi,
lemisebenti lengiyentako Mine naye utoyenta.” Niyakukholwa
loko na?
170 Bangakhi kini lababambe emakhadi ekukhulekelwa
kutsi bakhulekelwe na? Bangakhi kini labanesibindzi
kulabomnaketfu lababafundisi na? Bangakhi bafundisi
labalapha na? Phakamisani tandla tenu. Ngitsandza kuba
nalabanye benu labeta lapha, beme nami umzuzwana
nje, labanye benu bomnaketfu lenikholelwa ekuphiliseni
kwaNkulunkulu.
171 Ngifuna labo labanemakhadi ekukhulekelwa kutsi balayine
ngakuloluhlangotsi. Sitokhulekela labagulako ngesikhatsi
lolugcobo luhamba. Angifuni luhambe. Niyabona na?
Ngifuna kunibeka tandla khona manje. Nine leninemakhadi
ekukhulekelwa, shayani lilayini khona ngalapha. Yehlani nje
ngco ngalapha. Akutsi labanye bebafundisi beliVangeli bete
lapha kimi umzuzwana nje.
172 Uma ufa esonweni sakho sekungakholwa, Nkulunkulu
akanacala. Uma ufa esonweni sakho sekungakholwa,
eBukhoneni baNkulunkulu Somandla, ungakwenta kanjani na?
173 Wotani lapha, bazalwane lababafundisi. Noma ngumuphi
umfundisi lofuna kuta eme nami, ngiyajabula kuba nani.
Uyindvodzana yaNkulunkulu. Wota ume nami futsi ungisite
ngikhulekele labantfu laba labagulako. Wotani, bazalwane.
Manini khona lapha basenta lilayini khona lapha.

(Billy, ungabamba entasi lapho na? Sonkhe lesikhatsi
ngalapho ekupheleni kwalesakhiwo.)

Wena lonelikhadi lekukhulekelwa manje, mani khona lapho
esikhaleni setitulo. Labanye, libandla, gobisa inhloko yakho
phansi manje ngemkhuleko.

174 Banaketfu lababafundisi, ningeta nijikelete impela,
ngalapha, nitungelete lapha, nitungelete ngco lapha. Yentani
lokuphindvwe kabili—lokuphindvwe kabili, kute sikhuleke,
sente indzawo.

NkulunkuluwaseZulwini abe nani entasi lapha. Nkulunkulu
waseZulwini…?…
175 Wonkhe umuntfu kanyekanye manje ngebungcwele
lobunenhlonipho wotani ngakulesikhala setitulo. Labanye
bebantfu benu batobe beme kulelilayini lalabakhulekelwako.
Khumbulani, kutsi uma uMoya waKhristu uyokwenta
imisebenti yaKhristu, futsi uma uMoya waKhristu utifakazele
Yena lucobo ngalokuchubekako liviki lonkhe, ngesikhatsi…
Akukaze kwehluleke nakanye. Letitfunywa tenkholo lapha
kanye nami tiyakwati loko. Insimu yangaphandle, lapho bantfu
labayihhafu yesigidzi bemile, angeke ngisho akhulume lulwimi
lwabo, futsi ngibatjele ngalokufanako nje: tintfo labangatenta,
futsi labangakafaneli bakwente.
176 Ngabe nguloko kuphela lokukhona, lokutokhulekelwa
na? Kulungile. Nonkhe nine labanye khotsamisa inhloko
yenu manje. Futsi ngifuna Don, uma atsandza, kutsi ete
lapha futsi ahole liculo, INyanga leNkhulu Manje Isedvute.
Ngiyacela ningayaluki ngaphandle uma nita nendlule elayinini
lalabakhulekelwako. Nyanga leNkhulu. Wonkhe umuntfu
khotsamisani tinhloko tenu ngemkhuleko.
177 Babe loseZulwini, manje sifuna lugcobo lwaMoya,
njengoba sibeka tandla tetfu etikwalabantfu laba labagulako.
Kwangatsi bangendlula ngalapha hhayi njengoba bendlula
ngakubomnakabo, kwangatsi bangendlula ngekwati kutsi Jesu
Khristu ulapha emkhatsini wetfu, futsi sichuba kuphela tifiso
taKhe nemiyalo yaKhe.
178 Akube njalo, Nkhosi, kutsi kulobusuku lobu, akutsi
wonkhe umuntfu lowendlulako, kwangatsi bangaphiliswa.
Busisa labafundisi laba beliVangeli lapha. Kwangatsi emandla
aNkulunkulu angabasetikwabo, futsi njengoba bagcwalisa
kutfunywa…
179 EmaVi ekugcina, Nkhosi, Lositjele wona ngesikhatsi Ulapha
emhlabeni, Wena watsi, “Letibonakaliso leti tiyobalandzela
labakholwako: NgeliGama laMi bayokhipha emadimoni;
bayokhuluma ngetilimi letinsha; uma baphatsa tinyoka noma
banatse lokubulalako, akunawubalimata; Uma babeka tandla
tabo etikwalabagulako, bayosindza.” Nguloko Lokwetsembisile,
Nkhosi.
180 Silapha. Sisemnyakeni lobucayi. Sisesikhatsini lesibucayi.
Bekuhlala njalo kungaleyondlela kumelene neliciniso
leliVangeli. Manje, akwenteke kusihlwa, Nkhosi. Akutsi labo
labangenacala, futsi balungele kuphiliswa, kwangatsi bangeta
futsi baphiliswe, eGameni laJesu.

181 Manje, lapho lonkhe libandla, wonkhe umuntfu akhuleka,
lapho tincumbi telilayini lisekhatsi, banini semkhulekweni
manje. Futsi, bazalwane, lapho nje bendlula, khulekani, bekani
tandla tenu etikwabo, ngamunye endlula. Suka lapha ubonga
iNkhosi Jesu ngekuphiliswa kwakho. Kulungile.

(Kulungile, Don, uma utsandza.) [Libandla liyahlabela,
INyanga leNkhulu. Umkhuleko weMnaketfu Branham ungeke
uviwe—Umhl.]…?…
182 Ngabe nguloko kuphela lokwakutokhulekelwa na? Ngabe
ukhona lomunye lotokhulekelwa na? Bekulilayini lelifisha
kakhulu nge…Ngibatfole bonkhe ngaloba lobunye busuku
na? Kulungile. Banalabanye bantfu labahleti etitulweni
letinemasondvo. Sifuna kubeka tandla etikwabo. Chubekani nje
nihlabela futsi nikhuleka lapho sisaya entasi kuyoshumayela
laba.

[Libandla liyahlabela, INyanga leNkhulu—Umhl.]…?…
[Lomunye uniketa emaduku kuMnaketfu Branham—Umhl.]
Hlabelani kakhulu.

EGameni leNkhosi yetfu Jesu Khristu, akutsi uMoya waKho
ufike etikwalaba, Nkhosi, futsi ubaphilise. EGameni laJesu,
ngiyakhuleka. Amen.
183 Asisukume sime ngetinyawo tetfu manje futsi sinikete
ludvumo kuNkulunkulu. Asi—asiphakamise tandla tetfu futsi
sitsi, “Babe loseZulwini, ekwenteni loku siniketa tibongo
neludvumo kuWe, ngoba UngeMandla etfu. Sisite, Nkhosi,
futsi wente letintfo leti ngoba UnguNkulunkulu futsi ugcine
Livi laKho. SiyaKutsandza, futsi siyaKuhlonipha, futsi
siyaKudvumisa ngenhlitiyo yetfu yonkhe.”

Nkulunkulu, tsatsa lenkonzo ibesetandleni taKho manje.
Niketa kukholwa kuwo wonkhe umuntfu, ngeliGama laJesu.
Amen.
184 Shayela sigcobo sakho sishonemanje. Shayela sigcobo sakho
sekukholwa sishone futsi utsi, “Khona lapha ngiyakwemukela.
Lapha ngiyakukholwa. Khonamanje sekuphelile. Ngingakhona.
Ngiyati kutsi sekwentiwe, eGameni laJesu Khristu.” Phakamisa
tandla takho, nika ludvumo, futsi utsi, “NgiyaKubonga, Nkhosi
Jesu, ngebuhle baKho.”

Kulungile, Mnaketfu Don. Um-hum. Nkulunkulu
akubusise. 

Inotsisi yelilungelo lemtsetfo

Onkhe emalungelo agodliwe. Lencwadzi ingaprintwa 
ngeprinta yasekhaya yentelwe kutsi umuntfu atisebentisele 
yena noma kutsi iniketwe labanye, mahhala, njengelithulusi 
lekusabalalisa liVangeli laJesu Khristu. Lencwadzi 
akukamele itsengiswe, iphindze ikhicitwe tibetinengi, iposwe 
kuwebsayithi, igcinwe ngeluhlelo lwekutsi iphindze itfolakale, 
ihunyushelwe kuletinye tilwimi, noma isetjentiselwe kuticelela 
timali ngaphandle kwemvumo lebhaliwe lecondzile ye Voice 
Of God Recordings®.

Mayelana nelwati lolwengetiwe noma lwalwenye impahla 
lekhona, sita uchumane ne:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


